COMPARACIÓN ENTRE A POESÍA ÉPICA E A LÍRICA

	
	ÉPICA
	LÍRICA

	ORIXE
	As orixes remóntanse á épica grega. Homero asentou as bases do xénero.
Sen embargo, a épica grega ten unha base oral e a latina é culta.
	As orixes remóntanse á lírica grega.
Os líricos gregos (Arquíloco, Safo, Alceo, Píndaro...) estableceron as características básicas do xénero.

	
	Ambos xéneros xorden en Grecia.

	MÉTRICA
	Só se usa un verso, o hexámetro dactílico.
	Uso de ritmos variados: polimetría.
Horacio usa o iambo, adapta a métrica da poesía eolia...
A métrica da lírica usa a estrofa (estrofa alcaica e sáfica), que está ausente na poesía épica.

	EXTENSIÓN
	As epopeas son poemas moi extensos: a Eneida ten máis de dez mil hexámetros. Escribir unha epopea era unha tarefa ardua e o poeta invoca á musa.
	As composicións líricas son breves.

	TEMÁTICA
	Orixes míticas de pobos, aventuras de heroes e participación dos mesmos en batallas e guerras.
	Temática moi variada, pero relacionada co mundo e coa sociedade na que vive o poeta (política, filosofía, amizade, morte, amor, composición poética, poesía de ataque e crítica...).

	PERSONAXES
	Personaxes elevados: heroes, deuses, reis, príncipes, guerreiros valentes...
	Persoas próximas ao poeta: amigos seus, as súas amantes, inimigos...

	ESTILO
	[bookmark: _GoBack]Solemne e grandilocuente.
	Variado: solemne, por exemplo, nas “Odas romanas”, pero chega a ser vulgar nalgún Epodos (e.g. o epodo da prostituta sen dentes).

	FINALIDADE
	A épica romana a miúdo ten unha finalidade patriótica. Este é o caso da Eneida, un encargo do emperador Augusto para cantar ás orixes míticas da súa familia.
	A poesía lírica, polo xeral, nace do propio poeta, da súa necesidade de comunicarse mediante a poesía.
Unha excepción ao dito é o caso do Carmen Saeculare, un encargo de Augusto para celebrar a Pax Augusta.

	CALIDADE LITERARIA
	Tanto a poesía épica como a poesía lírica latinas alcanzaron unha gran perfección formal, estilística e literaria na antiga Roma, concretamente a través dos autores clásicos que estudamos, Virxilio e Horacio, cuxas obras foron amplamente imitadas.



